
落拓〈音托〉薛高〈一作道〉士，年高無白髭。雲中閒臥石〈一作臥看〉，山裏泠〈一作雲裏去〉尋碑。誇我飲〈一作笑〉大酒，嫌人說〈一作念〉小詩。不知甚麼漢，一任輩流嗤。

贈在園劉廷璣

弱水三千里，憑虛一問君。開樽休說劍，剪燭好論文。春意含梅萼，風威銷凍雲。從今與子約，慎莫暫相分。


七言律詩一百七首〈首句借韵〉

周行獨力出羣倫，默默昏昏亘古存。無象無形潛造化，有門有戶在乾坤。色非色際誰窮處，空不空中自得根。此道非從它外得，千言萬語謾評論。


又

通靈一顆正金丹，不在天涯地角安。討論窮經深莫究，登山臨水杳無看。光明暗寄希夷頂，赫赤高居混沌端。舉世若能知所寓，超凡入聖弗為難。


又

落拓〈音托〉紅塵四十春，無為無事信天真。生涯只在乾坤鼎，活計惟憑日月輪。八卦氣中潛至寶。五行

